
DINAMIK(TT)AK’08 
sormen auzolandegia

Batxilergo artistikoa (edo ikasketa baliokideak) eginda, antzeko sormen-esparruetan ikasketak jarraitu nahi dituzten EAEko gazteei zuzendutako uda-egitasmoa da. Helburua da ikasle hauek aurkezpen plastikoaren inguruko teknikez haratago bultzatzea, sormena gizarte zein errealitate mailako tresna eraldatzaile gisa landuz. 

· Artelekun (Donostia) egingo den auzolandegia, 17 eta 19 urte bitarteko gazteei zuzendua. 

· Eusko Jaurlaritzako Udako Auzolandegien Nazioarteko Programak barne hartzen du. 

· Hamar partaide eta gonbidatutako lau kultura-ekintzaile. 

· Artearen eta sormen aplikatuaren inguruko aisialdi-esperientzia hezitzailea.

· Batxilergoaren eta unibertsitatearen (edo bestelako heziketa-arloen) arteko zubia. 

· Publiko orokorrari irekitako kontzertua.

· Etengabeko jardueraz jositako 12 egun, 2008ko uztailaren 14tik 25era (biak barne). 

[image: image3.jpg]



DINAMIK(TT)AK 2006 eta 2007ko irudiak. 
1.- SARRERA

DINAMIK(TT)AK’08 17 eta 19 urte bitarteko batxilergoko (edo ikasketa baliokideetako)

azken ikasturtean dauden eta sormenaren inguruko ikasketak (moda, arte ederrak, arkitektura, filosofia, diseinua, publizitatea, zinea, komunikazioa, pedagogia, etab.) egin nahi dituzten ikasleei zuzendutako auzolandegia da. 

12 egunetan zehar, 2008ko uztailaren 14tik 25era, hirugarren urtez jarraian egingo den DINAMIK(TT)AK egitasmoa Artelekun (Donostia) izango den lantegi praktiko-didaktiko-ludiko gisa antolatuko da. Proposamen berriak izango ditugu eta baita gonbidatuak eta batxilergoko EAEko 10 ikasle ere. 

Auzolandegiaren helburu nagusia institutuaren eta ondorengo sormen-ikasketen arteko “zubi” lana egitea da. Parte-hartzaileek sormen-lana zuzenean ezagutuko dute, ekintza, parte-hartze, irudikapen edo gizarte-eraldatze gisa, irudikapen plastikoaren inguruko teknikak ezagutu eta erabiltzearekin zerikusia duen funtzio estetikoaz haratago. Gure helburua da auzolandegi hau sormen garaikidearen eta aplikatuaren esparruan lan egin nahi duten gazteei zuzendutako elkarrekintza eta hausnarketarako marko berria izatea. 

10 nerabe eta 2 begirale elkarrekin biziko dira 24 orduz eta 12 egunez; sormenaren inguruko lau profesional ere hurbilduko zaizkigu haien esperientzia gurekin partekatzera eta lantegiak antolatzera; eragin mediatikoa izango duten kale-ekintzak; birdefinitzeko prozesuan dagoen hiri bateko sormen-lanaren inguruko egitura profesionalak ezagutzeko Bilborako txangoa; etab. Egitasmo hau zertan datzan hobe ulertzeko, aurreko bi urteetan egindakoa islatzen duten bi bideo hauek ikustea baino modu hoberik ez dago: 

http://www.casitengo18.com/eu/proyectos/DinamikTTak.html
http://www.casitengo18.com/eu/proyectos/dinamik_tt_ak_07.html

Aurten zenbait egun iraungo duten jarduera sofistikatuagoak antolatu ditugu eta horrela, jardueren garapenaren inguruko hausnarketa sakonagoa egiteko aukera izango dugu, bide batez, parte-hartzaileen eta gonbidatuen arteko elkarbizitza eta elkarreragina sustatuz. 

Denon artean osatzen joango garen bloga ere izango dugu auzolandegian eta egunero gertatzen denaren inguruko kronika izango da. Bloga ikusteko: www.dinamikttak.com 

2.- HELBURUAK

Era sintetikoan adieraziko ditugu DINAMIK(TT)AK’08 egitasmoaren helburu nagusiak: 

· Etorkizuneko profesionalen lehengaia izan dadin sormena sustatzea eta era berean, nerabeei sormenak gizarte mailan eragiteko tresna gisa duen balioaren inguruko ikuspegi berria eskaintzea. 

· Diziplinarteko lana, kolaborazioa, ikus-entzunezko sormena eta interkulturalitatea sustatzea. 

· Elkarbizitza tarteko, etorkizunean sormenaren inguruan lan egingo duten pertsonen arteko adiskidetasun-harremanak bultzatzea. 

· Batxilergoaren eta unibertsitatearen arteko (edo bestelako ikasketen arteko) zubi lana egitea. 

3.- JARDUERAK

DINAMIK(TT)AK’08 egitasmoan prozesuek eta elkarbizitzak lehentasuna izango dute helburu jakinak lortzearen gainetik. 

Jardueren egitarauan lau lantegi nagusi eta zenbait jarduera osagarri izango dira. 

· Erreportari Mugikorrak: Erreportari hiritarra blogosfera eta Internet 2.0 bezalako kontzeptuetatik garatutako moglogging lantegia da. IKTBak parte hartzeko ingurune gisa aztertzen dituen ekintza da, non bakoitzak norberaren edukiak sortu eta parteka ditzakeen. Lantegiaren arduraduna María Ptqk izango da. Gonbidatu hau kultura digitalaren asaldatzaile eta blogzale amorratua (http://ptqkblogzine.blogspot.com/) da eta Netlach kultura digitalaren inguruko jaialdia zuzentzen du (www.netlach.org) . Lantegi honetako ekintzak auzolandegiak irauten duen denbora osoan zehar landuko dira. Ekintza hauen emaitzak parte-hartzaileen kronika pertsonala osatuko dute eta kronika hauek elikatuko dute DINAMIK(TT)AK’08 egitasmoko bloga ere: www.dinamikttak.com 

· Hiria birbizitzen: Hiria etengabeko hazkunde eta garapenean ari da. Gaur egungo gizarteak sortutako hondakinak abiapuntu hartuta eta Donostiako auzo bateko benetako behar bati erantzunez, testuinguru hiritarrarekin elkar eragiteko asmoz egindako lantegia izango da hau. Basurama izeneko arkitekto-talde batek antolatutako lantegia da. Talde honen aztergai nagusia gizakiaren eta honen bizitza-erritmoak sortatuko hondakinen arteko oreka da. www.basurama.org 
· Euskal munstro berriak: IDEATOMICS proiektuaren sortzaile den Saioa Olmok asmatu eta zuzendutako lantegia da. Saioaren EUSKADI TM (www.euskadi-tm.com) egitasmoaren ildotik, parte-hartzaileek euren bizipenetan oinarrituz, (beldurrak, indarguneak, etorkizuna, nahiak…) euskal gizartea aztertuko dute mitologia berriak sortzeko asmoz. Saioa Olmo diziplina anitzeko artista da. Vuelven las Atracciones, Emancipator Bubble, Optikak edo Galleteras bezalako proiektuetan, nortasuna, generoa, kontsumoa eta gaur egungo gizarteak sortutako beste zenbait gaien inguruko hausnarketa sakona egiten du. www.ideatomics.com 

· SONG SONG, dantza egin dezazun: BABAk zuzendutako lantegi honetan, parte-hartzaileek auzolandegiko bizipenak deskribatzen dituzten kantua eta bideoa sortuko dituzte. Helburu hori lortzeko asmoz, bakoitzaren esperientzian oinarrituz, jarrera jakin bat, nortasun sendoa eta baliabide propioak dituen taldea sortuko dute. BABA taldea Yogurinha Borovak eta Fernando Carvalhok osatzen dute eta musika elektronikoa eta pop esperimentala jorratzen dituzte (www.myspace.com/bababilbao) . Lantegi honek jarraipena izango du DINAMIK(TT)AK’08 egitasmoko gazteen partaidetza izango duen kontzertu ireki batekin. Uztailaren 24ean, osteguna, izango da, iluntzeko 21:00etan Artelekun. 
· Ingurua ezagutzeko eta elkarbizitza sustatzeko jarduerak: hiriko zenbait alderdi eta bertan lan egiten duten sortzaileen lana ezagutzeko aukera emango diguten txangoak (Donostia zein Bilbo inguruetan); hirian antolatzen diren jardueretan parte hartzea (Jazzaldian esaterako); zinekluba gaueko jarduera gisa; eztabaidak eta artisten edo/eta sortzaileen aurkezpen-hitzaldiak; lan-espazioetara egindako bisitak (Anti Liburudenda, AMASTÉ, Hiri Kolektiboa, La Haceria), irteerak, hondartza, etab.

4.- NORTZUK EGITEN DUGU DINAMIK(TT)AK’08?

DINAMIK(TT)AK’08 egitasmoa Eusko Jaurlaritzako Gazteria eta Garapen-Lankidetzako Zuzendaritzak, IA18 egitasmoak eta Artelekuk antolatutako auzolandegia da eta horretaz gain,  HP enpresak laguntza teknologikoa eskaini du. 

IA 18 kultura-ekintza egitasmo bat da. Hainbat proposamenen bidez, nerabeak eskubide osoko hiritar legez, inguruan duten munduaren definizioan parte hartzera gonbidatzen ditu: haien iruditegia, balioak, interesak, kezkak etab. 

(www.ia18.net). IA18 egitasmoa AMASTÉ eta synmarc erakundeen proiektua da. 

AMASTÉ ideia-bulegoa da eta bitartekaritza prozesu eta gailuak erabiliz,  berrikuntza eta garapen sozial, ekonomiko eta politikoa ahalbideratzeko sormena eta irudimena proposatzen ditu tresna gisa. (www.amaste.com) 

SYNMARC: Elkarte honen helburua aniztasun kulturala bultzatzea da eta horretarako, gizarte zibilaren parte-hartzea eskatzen duten proiektuak gauzatzen ditu. (www.synmarc.org) 

5. INFO+

Informazio osagarrietarako, prentsa-materiala lortzeko edota bisitak edo elkarrizketak adosteko: 

Txelu Balboa / txelube@amaste.com / 656 737 445
Idoia Azkorra / idoia@amaste.com / 647 450 171

AMASTÉ Comunicación S.L.
Aretxaga, 10
48003 Bilbao
(+34) 944 158 861
www.amaste.com 

Prentsako ikus-entzunezko zein idatzizko materialak eskura izango dituzue aurrera helbide honetan: 
www.dinamikttak.com/press
